
1. LAGUNTZAREN HELBURUA: 
 
Aparteko laguntzak ematea Mahastizaintza Erregistroan inskribatuta dauden mahastizainei eta 
Errioxa Jatorri Deitura Kalifikatuaren Kontseilu Arautzaileko titularrei, beren etekin ekonomikoak 
konpentsatzeko, mahats-ekoizpena murriztu egin baita Ukrainako gerrak ardogintzan izan dituen 
inplikazioen ondorioz. 
 
 
Arabako Foru Aldundiaren Mahastizaintza eta Enologiaren Zerbitzuan eta, hala badagokio, 
Errioxa JDKren Kontseilu Arautzaileko erregistroetan eta espedienteetan dauden datuen arabera 
kudeatuko dira laguntzak, eta Nekazaritzaren, Arrantzaren eta Elikagai Politikaren 
sailburuordearen ebazpen bidez emango zaizkie baldintzak betetzen dituzten ustiategien 
titularrei. 
 
Izapideak bitarteko elektronikoen bidez baino ez dira egingo, EAEko Administrazio Publikoaren 
egoitza elektronikoaren "Nire karpeta" ren bidez (https://www.euskadi.eus/micarpeta). 
 
 
2. LAGUNTZEN ONURADUNAK, BALDINTZAK ETA ZENBATEKOAK: 
 
Laguntzen onuradunak: Mahastizaintzan diharduten pertsonak, Errioxako Jatorri Deitura 
Kalifikatuaren Kontseilu Arautzaileko "Mahastien eta horien titularren erregistroan" inskribatuta 
daudenak. 
 
Baldintzak: 
 
–Euskal Autonomia Erkidegoko Nekazaritza Ustiategien Erregistroan inskribatutako nekazaritza- 
ustiategi baten titularra izatea, edo Arabako Lurralde Historikoko Mahastien Erregistroan 
inskribatutako eta Errioxako JDKren babespeko mahastiak dituen edozein lurralde historikokoa. 
– 2024ko ekitaldian, mahats beltza uztatzea, Errioxa JDKren barruan ardo bilakatzeko. 
– Ez gainditzea mahats beltzerako onartzen den errendimendu produktiboaren topea: 5.850 kg/ 
ha (6.500 kg/ha-ko errendimendu estandarraren % 90). 
 
Zenbatekoak: 
 
a) <= 50 hektareako ustiategiak: 487,5 euro/ha 
b) > 50 - <= 100 hektareako ustiategiak: 325,0 euro/ha 
c) Ustiategiak > 100 hektarea: 130 euro/ha 
 
Ustiategi onuradunen titularrei laguntza ordaintzeko, Errioxako JDK-k egiaztatu beharko 
du mahats beltzeko zenbat hektarea baztertu diren, eta, hala dagokionean, zenbat atxiki zaizkion 
uzta berdeari mahats-sektoreko esku-hartzearen barruan (ISV 2024). 

Zehaztutako baldintza espezifikoez gain, BETEKIZUN OROKOR gisa, onuradun guztiek honako 
hauek bete beharko dituzte: 
 
- Zerga-betebeharrak eta Gizarte Segurantzarekikoak egunean izatea. 
- Aginduaren 5.8 oinarrian ezarritako erantzukizunpeko adierazpena aurkeztea. Aitorpen hori 
espedientearen parte izango da karpeta elektronikoan, eta aurkeztutzat joko da onuradunak ez 
badu inolako jakinarazpenik egiten behin-behineko zerrenda argitaratu eta 10 eguneko epean, 
8.7 oinarrian ezarritakoaren arabera. 
 
3. PROZEDURAREN FASEAK 
 
- Laguntza arautzen duen Agindua urriaren 29an argitaratu da EHAAn. 
 
- Administrazioan dauden datuetatik abiatuta kudeatutako laguntzak direnez eta baldintzak 
betetzen dituzten ustiategien titularrei ofizioz ematen zaizkienez, onuradunek EZ dute laguntza-
eskaerarik aurkeztu beharko. 
 
- Agindua argitaratu eta 15 egun balioduneko epean, onuradunen behin-behineko zerrenda 
argitaratuko da EAEko Administrazio Publikoaren egoitza elektronikoan 
(https://www.euskadi.eus/iragarki-taula-elektronikoa /), bai eta zenbatutako hektarea-kopurua 
ere. 
 
- Onuradunak 10 egun izango ditu honako hauetarako: 
 

- Datuak onartu/baztertu/aldatu. (10 egunetan jarduketarik egiten ez bada, laguntza 
onartutzat joko da, eta aurkeztutako erantzukizunpeko adierazpena) 
- Behin-behineko zerrendan agertzen ez bada, eta baldintzak betetzen dituela uste badu, 
zerrendan sartzeko eskatzea, justifikazio-agiriak aurkeztuta. 

 
- Aurreko paragrafoan xedatutakoaren babesean aurkeztutako alegazioak ebaztea, gehienez ere 
hilabeteko epean. 
 
- Administrazioak ofizioz egiaztatuko du onuradunek zerga-betebeharrak eta Gizarte 
Segurantzarekikoak egunean dituztela. 
 
- Taulan argitaratuko da zerbait zuzendu behar duten onuradunen zerrenda, 10 eguneko epean 
akatsa zuzen dezaten edo nahitaezko agiriak aurkez ditzaten. Interesdunak, "Nire karpeta" ren 
bidez, betetze horiek zuzentzeko eta/edo egiaztatzeko dokumentazioa aurkeztu ahal izango du. 
Onuradunek EAEko Administrazio Publikoaren taula elektronikoan 
(https://www.euskadi.eus/tablon-electronico-anuncios ) kontsultatu beharko dute beren egoera. 
 
- Nekazaritzaren, Arrantzaren eta Elikagai Politikaren sailburuordearen ebazpena, laguntzak 
emateko/ukatzeko, jakinarazteko eta ordaintzeko. Jakinarazpena Euskal Herriko Agintaritzaren 
Aldizkarian eta lehen aipatutako egoitza elektronikoan argitaratuz egingo da. 
 
- Laguntza emateko edo ukatzeko ebazpenaren aurka, onuradunak gora jotzeko errekurtsoa 
aurkeztu ahal izango du hilabeteko epean. 
 
GARRANTZITSUA:  
Azken 5 urteetan Euskal Autonomia Erkidegoko Administrazio Orokorraren dirulaguntzarik 
jaso ez bada, eta emandako laguntza ordaintzeko, onuradunak Hirugarrenen Erregistroan alta 
emanda egon beharko du. Hirugarrenen alta elektronikoki izapidetuko da, Euskal Autonomia 
Erkidegoko Administrazio Publikoaren Egoitza Elektronikoko zerbitzuaren bidez 
(https://www.euskadi.eus/eusko-jaurlaritza/-/hirugarrenaren-datuen-aldaketa/web01-sede/eu ), 
dirulaguntza ordaindu aurretik. 

